
047.1.1.1

TITELPAGINA ARA BRUSSEL REKENKAMERS ROLREKENINGEN 2820

========================================================

047.1.1.2

Dit is die rekeninge JANS VAN GHEMERT ONDERSCOUTHEIT VAN DEN BOSCH onder FLRIJS VAN KIJFHOEC den HOGENSCOUTHET VAN DEN BOSCH voirs. ingaende opten xx dach van merte int jair ons heren dusent vierhondert ende twe ende weder uytgaende opten xxiii dach van januario int jair ons heren M iiii C ende drie [1403] ende twe gulden peter voir iii gulden ende iii francken voir iiii gulden hollants ende den hollantse gulden voir xxvi placken brabants gerekent

inden iersten ontfaen van DIRC WISKEN om dat hi gequesset had WILLEM PASTEEL dair af hi beterde om ii hollants gulden

stempel Archives du Royaume de Belgique

item CLAES BARBIER had gequesset DIRC VAN DEN BROEC dair af gebetert om iii gulden hollants

item GOEDEKEN AERT GHENEN SOEN had een mes getoghen op JAN DIRCS SOEN dair af gebetert om i gulden

item HENNEKEN DIE SMYT had een mes getogen op GOENKEN MESMEKER dair af gebetert om i gulden

item GHEVART VAN DER VOERT heeft verboirt mit wantalen voir die scepenen i francken maken i gulden hollants

item VEERKEN GIBEN SOEN VAN HEYST had geslagen RUELKEN DEN CUPER mit enen cluet dair af gebetert om ii gulden

item GIELIS BOYEN had gequesset MAES YDEN SOEN dair af gebe​tert om iii gulden

item WILLEM VAN STIPDONC aengewonnen mitten vonnis v gulden

stempel Archives du Royaume de Belgique

item GODEKEN AERT GHENEN SOENS had geslagen GERONC VRANCKEN SOEN mit enen hout dair af gebetert om ii gulden

item WILLEM PASTEEL had geslagen DIRC WISKEN mit enen stoc dair af gebetert om ii gulden

item HERMAN VAN HAENWIJC had een mes getogen op HORSTMAN dair af gebetert om i gulden

item HENNEKEN VAN BOMEL had gewont HENNEKEN CALABAR dair af gebetert om iiii gulden

item CLAESKEN DIE PIJNRE had geslagen WILLEKEN GOEDEKEN VER​KENCOEPERS SOEN mit enen hout dair af gebetert om ii gulden

item WILLEKEN VAN DEN BRIEL had een mes getogen op HEYNKEN VAN MECHELEN dair af gebetert om i gulden

item RAES verboirt van wantalen voir die scepenen xlv s. dair voir i francken maken i gulden viiij placken brabants

item MOEDEL VAN DER DONC BERTOUTS SOEN aengewonnen mitten vonnis iiii gulden

item HEYN VAN BEKE verboirt mit wantalen ii gulden

item GIBE LOBBEN aengewonnen mit vonnis ende mi recht vi gulden

item EVERART VAN DEN WATER verboirt mit wantalen ij gulden

item JAN VAN DER WETERINGEN aengewonnen mitten vonnis x libra voir ontfaen vi gulden

item GOESWIJN VAN DEYL om dat hi vrede gheweyghert had te geven die hem van sheren wegen gheeyscht was twewerf over recht dair af gebetert om x gulden

item GIJBKEN VAN HERLAER had gequesset GODEKEN VAN BAEX dair af gebetert om iii gulden

item ROEDEKEN had een mes getogen op EERTKEN LISSCAP dair af gebetert om i gulden

item HEYNKEN BARBIER had gequesset HEYNKEN MEEUS dair af gebetert om ii gulden

item HENNEKEN STRUELEN had gequesset HENNEKEN VAN DERN COLC dair af gebetert om ii gulden

item PETER BECKER had gequesset HEUNEN WEYNEN STIERS SOEN dair af gebetert om ii gulden

item VRANC VAN SCINDEL aengewonnen mitten vonnis vi gulden

item HEYN SCHEENKEN van Vucht verboirt mit wantalen voir die scepenen iii gulden

item COPKEN HEYNEN OEDEN SOENS SOEN had een mes getogen op DEENKEN VAN DEN STADECKER dair af ghebetert om i gulden

item ROEDEKEN had geslagen PETER DEN DUVEL mit enen stoc dair af gebetert om ii gulden

item PETER COMANS SOEN had een mes getogen op WILLEM MITTEN MONDE dair af gebetert om i gulden

item JAN VAN HELVOIRT aengewonnen mitten vonnis vi gulden

item GIELIS VAN DEN DUNGEN had gequesset HENNEKEN PAUWELS SOEN mit enen hout dair af gebetert om iiii gulden

item DIRC BUC aengewonnem mitten vonnis iiii gulden

Summa summarum van allen ontfaen JANS VAN GHEMERT binnen den tide voirscreven xcviii gulden hollants ende xvii placken brabants

Dits dat uytgeven JANS VAN GHEMERT voirs. binnen den tide voirscreven

inden irsten HANZEN haestelic lopende mit mijnre genedige vrouwen brieven aen den JONCHEER VAN CRAENDONC ende voirt aen HEREN WILLEM VAN DER AA xxix dage in merte inden jair xiiii C ende twe ii hollants gulden

item den brenger deser cedulen te riden mit mijnre vrouwen brieven te Craendonc aen minen JONCHEER VAN CRAENDONC ende voirt aen die stat van den Bosch xvi dage in aprille ii franc​ken maken ii gulden xvii placken brabants

item den brenger van dese cedulen haestelic lopende mit mijnre vrouwen brieven aen minen JONCHEER VAN CRAENDONC ende voirt aen den scoutheit van den Bosch des vridachs na paesdach ii gulden

item JANNE DEN GOUTSMIT gesent mit kijnre vrouwen brieven aen den JONCHEER VAN CRAENDONC ende voirt aen den scoutheit van den Bosch des saterdages na den heyligen paeschdach ii vran​crijcs cronen maken iii gulden ii placken brabants

item den brenger van dese cedulen ridende mit mijnre vrouwen brieven aen den scoutheit van den Bosch den RENTMEESTER VAN DEN BOSCH ende voirt aen den SCOUTHEIT VAN MAZELANT tOs opten meyavont ii francken maken ii gulden xvii placken

item PETERKEN VAN DEN BORCH messagier gesonden mit mijnrevrou​wen brieven aen den RENTMEESTER VAN DEN BOSCH iii dage in meye ii gulden

item den brenger deser cedulen te lopen mit mijnre vrouwen brieven aen den rentmeester van den Bosch ende voirt aen den ABT VAN BERNE xi dage in september enen auden scilt maken i gulden holants xvii placken brabants en i quartier

item PETERKEN VAN DER BORCH haestelic gesonden mit mijnre vrouwen brieven aen die stat van den Bosch x dage in meye ii gulden

item BORSSEKEN messagier gesonden mit mijnre vrouwen brieven aen den scoutheit van den Bosch ende voirt tot Os aen MOEDEL VAN DER DONCK xxi dage in aprille ii cronen vrancrijcs maken (2x) iii gulden ii placken

item CLAES VAN KEENT messagier gesonden mit mijnre vrouwen brieven aen die stat van den Bosch xxii dage in meye twe francken maken iij gulden iiii placken brabants

item BORSEKEN messagier te riden mit mijnre vrouwen brieven te Zanthoven te Breda ende voirt aen den scoutheit van den Bosch ende aen den scoutheit van Mazelant ende in dweder comen aen den MEYER VAN THIENEN ende aen den MEYER VAN LOVEN te gader vier francken maken v gulden viii placken brabants

item BORSSEKEN messagier gesonden mit mijnre vrouwen brieven ten Bosch aen JACOB VAN VLEDERACKEN xxi dage in junio twe francken maken iij gulden iiii placken

item ERNKEN STOCKELMAN geseint mit mijnre vrouwen brieven aen die stat van den Bosch ix dage in junio ii francken maken iij gulden iiii placken

item PETERKEN messagier geseint mit mijnre vrouwen brieven aen den HEER VAN DIEST den HEER VAN WESEMAEL den JONCHEER VAN CRAENDONC ende voirt aen den DROSSAERT VAN BRABANT xxii dage in junio ii francken maken iij gulden iiii placken

item HENZELIJN messagier gesonden mit mijnre vrouwen brieven aen minen JONCHEER VAN CRAENDONC opten irsten dach van julio ii francken maken iij gulden iiii placken

item den brenger deser cedulen gesonden mit mijnre vrouwen brieven aen den RENTMEESTER VAN DEN BOSCH xxvii dage in junio enen peter maken ij gulden

item HANSSEN brenger van dese cedulen gesent mit mijnre vrou​wen brieven aen die stat van den Bosch ende aen den dossaert van brabant vii dage in julio ii gulden

item PETERKEN VAN DER BORCH messagier ridende mit mijnre vrouwen brieven aen den scoutheit van den Bosch x dage in julio ii gulden

item RNDE STOCKELMAN messagier ridende mit mijnre vrouwen brieven aen den SCOUTHEIT VAN MAZELANT xi dage in julio ii cronen vrancrijcs maken iii gulden ii placken

item LOEDEKEN messagier gesonden mit mijnre vrouwen brieven aen die LOMBARDE VAN DEN BOSCH xiii dage in augusto i croen vrancrijcs maken ij gulden i plack

item HENNEKEN DEN GOUTSMIT messagier gesent mit mijnre vrouwen brieven aen die stat van den Bosch aen den HEER VAN BOEXTEL aen den HEER VAN HELMONT aen den ABT VAN BERNE aen den MEESTER VAN POSTEL aen den HEER VAN HOECHSTRATEN ende aen den ABT VAN SINTE MICHIELS tAntwerpen xxvii dage in augusto te gader drie francken maken iiii gulden

item BORSSEKEN messagier gesonden mit mijnre vrouwen brieven aen den scoutheit van den Bosch v dage in septembris ii franc​kenmaken iij gulden iiii placken

item ARNT STOCKELMAN messagier te riden mit mijnre vrouwen brieven aen den scoutheit van den Bosch xxix dage in junio ii francken maken iij gulden iiii placken

item LOEDEKEN brenger deser cedulen gesonden in mijnre vrouwen orber aen die LOMBARDE VAN DEN BOSCH iii dage in septembris een croen vrancrijcs maken ij gulden i plack

item JANNE DEN GOUTSMIT messagier te riden mit ijnre vrouwen brieven aen die HEREN VAN HELMONT ende VAN BOEXTEL ende voirt aen die stat van den Bosch ende aen den ABT VAN BERNE xii dage in septembris drie francken maken iiii gulden

item BOSSNYT messagier te riden mit mijnre vrouwen brieven aen JAN VAN DER DUSSEN ende van dair voirt aen PETER VAN LONNEBER​GE tAken xxv dage in septembris drie cronen vrancrijcs maken iiiij gulden iii placken

item PETEREN VAN DER BORCH messagier gesonden mit mijnre vrouwen brieven aen den scoutheit van den Bosch ende voirt aen den JONCHEER VAN CRAENDONC vii dage in octobris ii gulden

item HENSELIJN messagier ridende van mijnre vrouwen wegen aen minen JONCHEER CAN CRAENDONC xv dage in octobris ii francken maken iij gulden iiii placken

item JANNE DEN GOUTSMIT messagier ridende mit mijnre vrouwen brieven aen den HERTOGE VAN GELRE ende aen den HEER VAN HOERN dair hi antworde af brengen moest xviii dage in octobris iiii francken maken v gulden viii placken

item GEENKEN VAN RYXDALE gesonden mit mijnre vrouwen brieven ten Bosch aen JACOB VAN VLEDERACKEN xx dage in octobris twe francken maken iij gulden iiii placken

item den brenger deser cedulen te lopen mit mijnre vrouwen brieven aen den RENTMEESTER VAN DEN BOSCH xxii dage in octo​bris ii gulden

item LODEKIN VAN HOLLANT messagier gesonden mit mijnre vrouwen brieven aen minen JONCHEER VAN CRAENDONC des dinsdachs voir alreheiligendach een croen vrancrijcs maken ij gulden i plack

item ERNKEN STOCKELMAN messagier gesent mit mijnre vrouwen brieven aen den RENTMEESTER VAN DEN BOSCH xvii dage in novem​bris twe francken maken iij gulden iiii placken

item CLAES PETER ARNTS SOEN brenger hier af gesonden mit mijnre vrouwen brieven aen die LOMBARDE VAN DEN BOSCH ende elder op Sinte Andriesdach twe francken maken iij gulden iiii placken

item ARNT STOCKELMAN messagier te riden mit mijnre vrouwen brieven aen die stat van den Bosch ende weder om te comen over die stat van Antwerpen vi dage in december twe vrancrijcs cronen maken iii gulden ii placken

item WILLEKEN VAN KEENT messagier gesonden mit mijnre vrouwen brieven aen den scoutheit van den Bosch ende aen di SCEPENEN VAN DEN BOSCH des dinsdaichs na Senter Clausdach enen auden scilt maken i gulden xvii placken i quartier

item HANZEN den brenger van dese cedulen gesonden mit mijnre vrouwen brieven aen den DEKEN VANT CAPITTEL VAN SENTE JANS ten Bosch ende aen den scoutheit van den Bosch opten derthienavont een vrancrijcs croen maken ij gulden i plack

item den brenger van dese cedulen gesent mit mijnre vrouwen brieven aen den scoutheit van den Bosch xi dage in januario enen auden scilt maken i gulden xvii placken i quartier

item GEENKEN VAN RIXDALE messagier gesonden van mijnre vrouwen wegen te Sente Gertrudenberge ende voirt ten Bosch aen den RENTMEESTER VAN DEN BOSCH xiii dage in januario ii cronen vrancrijcs maken iii gulden ii placken

item gegeven den GREVE VAN CLEVE van sijnre pensien als van beyden terminen te weten van paesschen ende van bamis te samen L gulden peter maken lxxv gulden

item den hangdief van den gericht over ALART VAN DEN STEEN van Gorichem ende over GOEDEKEN BRUYNEN ii aude scilde maken iii gulden viiij placken

item ghereden tot Bruessel bi bevele miinre genedige vrouwen met hoiren brieven opten meyavont doen ghelegen tot Bruessel ende onder ghens ende weder te riden viii dage lanc verteert elx dages i hollantse gulden facit viii hollantse (gulden)

Summa summarum van allen den uytgeven JANS VAN GEMERT binnen den voirscreven tide clxxxviii hollantse gulden ii placken brabants ende i quartier

Summa des scoutheiden ontfaen voirs. coempt op xcviii hollant​se gulden ende xvii placken

rest aldus meer utgegeven dan ontfaen lxxxix hollantse gulden ende xii placken

item van enen reste van siinre lester rekeninge voir dese lxiiiij hollantse gulden xiiiij placken

item noch van enen reste van GHERYTS tijt VAN BERGHEN doen hi scoutheit was inder rekeninge utgaende opten lesten dach van october xiiii C ende een x hollantsche gulden ende xii placken

Summa van desen drie resten voirs. bliift miin genedige vrouwe den voirs. scoutheit sculdich clxv hollantse gulden (gevolgd door een kort zinnetje in het frans : il en a lies de ma ..... de Brabant)

stempel 2820 - geschreven no. 2820 en 1402 - etiketten 2820 en 994

